COMUNE DE MARA

Provintzia de Tatari

DELIBERATZIONE DE SA GIUNTA
COMUNALEN. 67 DE SU 19/09/2022

OGETU: GITAS SOTZIALES IN SARDIGNA ORGANIZATZIONE SERV‘ITZIU‘DE TRASPORTU
IN OCASIONE DE SAS "CORTES APERTAS — AUTUNZU IN BARBAGIA 2022".
INDIRITZOS A SU RESPONSABILE DE S'’AREA SOTZIALE

S’annu duamigia e bintiduos, sa die batordighi, de su mese de Cabudanni a sas 17:40, s’est reunida in sa
SEDE DE SA GIUNTA posca de aere acumpridu totu sas formalidades prevididas dae sa Lege de s’Istadu e
dae s’Istatutu, sa Giunta Comunale suta de sa presidéntzia de su Sindigu CHESSA PAOLO.

A s’apellu nominale resurtat:

CARRIGA SAMBENADU E NUMENE PRESENTE
SINDIGU CHESSA PAOLO EMMO
VITZESINDIGU MONNI CRISTINA EMMO
ASSESSORE SALARIS RICCARDO EMMO
ASSESSORE FIORI ANTONIO --

Presentes n°® 3 Ausentes n° 1

Partetzipat su Segretariu Comunale FALCHI ANTONIO MARIA, chi providit a redatzionare custu
verbale.

Leat sa Presidentzia su Presidente CHESSA PAOLO, chi reconnota legale s’adunantzia, decrarat aberta sa
setziada pro tratare s’ogetu torradu a giughere subra.

SA GIUNTA COMUNALE

PREMITIDU chi s’ Amministratzione cheret:

- Ammaniare initziativas finalizadas a aere momentos de sotzializatzione e agregatzione a favore de sa
populatzione maresa;

- promovere politicas sotziales garantende unu sistema de servitzios de recreu e de ispassiu, pro
promovere su benéssere de su corpus e de sa mente de sos tzitadinos;

RECONNOTU chi, pro s’istajone Autunzu in Barbagia 2022 ant a comintzare torra in su territoriu sardu
sas manifestatziones de “Cortes Apertas”;

BIDU s’interessamentu espressadu dae sos tzitadinos de Mara de cherrere partetzipare a unas cantas dies
de “Autunzu in Barbagia”2022;

DADU ATU chi s’ufitziu competente s’est ativadu cun una chirca de mercadu cun unas cantas Ditas
Ispetzializadas de su logu, pro valutare sos costos de sustennere pro su trasportu A/R dae Mara a sos
logos seberados:

- Dominiga 09/10/2022 Gavoi (Nu);

- Dominiga 16/10/2022 Orgosolo (Nu);

- Dominiga 06/11/2022 Ovodda (Nu);

- Dominiga 18/12/2022 Orune (Nu);

LEADU A CUNSIDERU chi pro segudare sos obietivos indicados in subra si cunsiderat oportunu
organizare su servitziu de trasportu cun su “pullman” a titulu gratuitu a favore de sa populatzione
maresa pro sas localidades seberadas pro “Cortes Apertas” 2022 pro connoschere su territoriu sardu,
intzentivare sa cultura, sa connoschentzia de s’isula nostra e dare vida a momentos de agregatzione;

BIDA sa Delibera de su Consigiu Comunale n. 6 de su 14.03.2022 cun sa cale est aprovadu su
Documentu Unicu de Programmatzione 2022-2024 (DUP semplificadu);

BIDU suBilantziu de Previsione de sos tres annos 2022-2024 — Esértzitziu Finanziariu de su 2022,
aprovadu cun Delibera de su Consigiu Comunale n. 7 de su 14.03.2022;

Bidu su regulamentu de Contabilidade de custu Comune;

BIDA sa Delibera de G.C. n. 60 de su 28.09.1991 cun sa cale est istadu aprovadu su regulamentu
comunale pro sa disciplina de sa cuntzessione de giuamentos, contributos, sussidios e agiudos
finantziarios pro s’atributzione de vantagios econdmicos;

BIDA sa L.R. n° 23/2005 “Sistema integradu de sos servitzios a sa Pessone. Abrogatzione de sa lege
regionale n° 4 de su 1998. Riordinu de sas funtziones sotziu assistentziales e mm.ii.ii;

BIDA sa L.R. n. 328 /2000 chi giughet” Lege cuadru pro s’acumprida de su sistema integradu de
interbentos e servitzios sotziales;

RECONNOTU chi s’ispesa cunsiderada pro s’organizatzione de su trasportu A/R in ocasione de sas
Cortes Apertas 2022 assummat a € 2.850,00 e agatat cobertura finantziaria a su capitolu de ispesa n.
11725 de su Bilantziu de previsione 2022;

RITENNIDU de dévere protzédere a s’aprovatzione de sas Diretivas pro s’organizatzione de su
trasportu A/R dae Mara a sa localidades descritas in subra a titulu gratuitu;

ACHISIDOS, su parre a favore in ordine a sa regularidade técnica e contabile, espressados dae sos
Responsabiles de sos Servitzios interessados cunforma a s’art.49 de su T. U. E. L. n. 267/2000;

ASSEGURADU, su controllu preventivu de regularidade amministrativa e contabile, cunforma a
s’art.147 bis de su D.Lgs.vu n.267/2000, comente introduidu dae s’art. 3, commal, lit.D), de su
D.L.n.174/2012, mudadu in Lege n.213/2012;

TOTU custu premitidu;

CUN votatzione a favore, totu de acordu espressada in sas formas de lege

DELIBERAT

DE RECONNOSCHERE chi sa premissa costituit parte integrante e sustantziale de custu atu e de
cunsigheéntzia:

DE ORGANIZARE cun un’iscumbata de mercadu sas Ditas Ispetzializadas pro sa valutatzione de sos
costos de sustennere pro su trasportu A/R dae Mara a sas localidades seberadas:

- Dominiga 09/10/2022 Gavoi (Nu);

- Dominiga 16/10/2022 Orgosolo (Nu);

- Dominiga 06/11/2022 Ovodda (Nu);

- Dominiga 18/12/2022 Orune (Nu);

DE DARE sas diretivas a su Responsabile de su Servitziu sotziale pro pruvidire a s’ammaniadura de
sos atos netzessarios pro s’Organizatzione de sas gitas sotziales a caratere sotziu culturale a titulu
gratuitu in favore de sa tzitadinantzia maresa” in sas Cortes Apertas 2022 descritas in subra:

DE RECONNOSCHERE chi s’ispesa cunsiderada est de € 2.850,00 agatat cobertura a su capitolu N.11420 de
su Bilantziu Comunale 2022;

DE PUBLICARE custa deliberatzione in su giassu istitutzionale de su Comune, setzione
amministratzione trasparente, cunforma a s’art. 26 de su D.Lgs. n. 33/2013 e mm.ii.ii.;

Cun atera votatzione totu de acordu, espressada in sas formas de lege, deliberat de torrare custa
deliberatzione luego esecutabile cunforma a s’art. 134, comma 4° de su D.Lgs. 267/2000 e mm.ii.ii.

PARRE DE REGULARIDADE TECNICA

Su Responsabile de su Servitziu, cunforma a s’art. 147/bis de su TUEL 267/2000 e de s’art. 11 de
su Regulamentu subra de sos controllos internos, in ordine a sa proposta n.ru 535 de su 19/09/2022
espressat parre a FAVORE.

Parre firmadu a manera digitale dae su Responsabile de su Servitziu ISTR. DIRETIVU DONEDDU
SABRINA in data 19/09/2022.

PARRE DE REGULARIDADE CONTABILE

Su Responsabile de su Servitziu, cunforma a su D.Lgs. 267/2000 art. 151 c. 4, in
ordine a sa regularidadecontabile de sa proposta n.ru 535 de su 19/09/2022 espressat parre a
FAVORE.

Parre firmadu a manera digitale dae su Responsabile de su Servitziu CHESSA PAOLO in data
19/09/2022.

LEGHIDU APROVADU E SUTASCRITU
Su Presidente Su Segretariu Comunale

CHESSAPAOLO FALCHI ANTONIO MARIA

NOTA DE PUBLICATZIONE N. 680
Su 22/09/2022 est publicada in s’ Albu Pretoriu sa Delibera de Giunta n.ru 67 de su 19/09/2022 cun
ogetu: GITAS SOTZIALES IN SARDIGNA ORGANIZATZIONE SERVITZIU DE TRASPORTU
IN OCASIONE DE SAS "CORTES APERTAS — AUTUNZU IN BARBAGIA 2022". INDIRITZOS
A SU RESPONSABILE DE S'AREA SOTZIALE.

At a abarrare afissada pro 15 dies cunforma a s’art. 124 de su T.U. 267/2000.
Esecutiva cunforma a sas dispositziones de lege in vigentzia.

Nota de publicatzione firmada dae BUIONI ANGELA su 22/09/2022.

Copia digitale de documentu informaticu firmadu e produidu cunforma a su Dlgs 82/2005 e normas respetivas cullegadas

